
Nhym kam arỳm tujarô'ã mytyrwỳ amãnhkrut ne 
amãnhkrut ne amãnhkrut nhym Metĩndjwỳnh ajte kadjy 
mrãnh djwỳnhbê Gabrijeu jano, Marij'ỳr ano. Marij 
kurererkam ne kra kêtkumrẽx, me'õ 'ỳr mõr kêtkam. 
Nhym bep me'õbê Jôdje ne kum kabẽn kajgo, kraxje 'ỳr 
mõr kêt. Nhym bep Jôdje nhingêt ne Dawi. Apỹnh ne 
me õ pyka nhym bep tu pyka abenã tỹm nhidjibê ne

Garrêja. Nhym bep kam krĩ 'õ 
nhidjibê ne Nadjare. Krĩ jakam 
ne Metĩndjwỳnh Marij'ỳr 
Gabrijeu jano.



Nhym kam kum, —Kwãrĩk wãnh, 
Marij, atĩn prãm kêt. Mrãmri ne 
Metĩndjwỳnh akam kĩnhkumrẽx. 
Ota, dja ga on atujarôn kam akra 
my mỳn kam kum Jeju jarẽ. 
Godja akra bẽnjadjwỳr rax ne 
ar meo ba nhym kam me ‘ã 
abenmã kum, “Metĩndjwỳnh 
pymati kra”, ar o ba. Gêdja 
Bẽnjadjwỳr Metĩndjwỳnh Jeju'ã 
bẽnjadjwỳr rax mẽ nhym kam ar 
meo ba. 



Ingêtbê Dawi bẽnjadjwỳr rax 
djô'ã dja rax ne ar meo ba. 
Tãm godja tũmràm mekbê 
idjaer kadjy bẽnjadjwỳr ne 
ar meo ba. Dja bẽnjadjwỳr 
rã'ã rã'ãn ar meo ban o ino 
rer kêtkumrẽx, ane. Nãm ã 
kadjy mrãnh djwỳnh kum 
ane.



Nhym kam kum, —Godjãm me'õ 
iwỳr mõr kêtjakam ba ije ikra 
mỳnhmã. Mỳj godja imã ikra dji? 
ane. Nhym kam kum, 
—Metĩndjwỳnh Karõ dja awỳr 
ruw. Metĩndjwỳnh 
pymati Karõ dja 
awỳr ruw. 



Djãm tãwãbê mỳjja tỳx? Ta gêdja 
tu amã akra jadjà nhym akurũm 
kato. Ne kam prĩrerũm mrãmri 
mexo tuknĩn mexkumrẽx. Kam 
axwe 'õ kêtkumrẽx. Nhym me 
kam kum Metĩndjwỳnh 
Kra jarẽ.



Nhym kam Marij no kator mex ne mã 
Ixabeu'ỳr tẽ, kute omũnhmã 'ỳr tẽ. Pykabê 
Djudêjakam krĩ 'õ'ỳr tẽ. Kam ne krãnh 
kumex. Nhym tẽn bôx ne 
Djakarijmẽ Ixabeu ar 
ũrkwãmã wadjàn kam 
Ixabeumã kabẽn. Kum 
kabẽn nhym Ixabeu 
kute kabẽn marmẽ 
ro'ã kraja Marij 
kabẽn man kam kĩnh 
ne kàjmã amijã te. 



Nã tikkrekam kàjmã amijã te. Nhym kam 
Metĩndjwỳnh Karõ raxo Ixabeu 
kadjwỳnhbê nhỹn ar o ba nhym kàj bê 
kabẽn ne kum, 
—Metĩndjwỳnh ne arỳm 
ajo kĩnh, me nire kunĩ 
kuràm ajo kĩnh ne. Ne 
atikkrekam akra 
jêtjadjwỳ o 
kĩnhkumrẽx ne.



Jakam dja ba Jeju Kritu 
kator'ã ajarẽ. Nã kurũm 
kator'ã ajarẽ. Nãbê ne 
Marij. Metĩndjwỳnh Karõ 
ne Marij'ỳr bôx nhym 
arỳm tujarô. Marij tujarô 
kêtri ne Jôdje arỳm 
amim kum kabẽn 
nhym me kunĩ kuma. 
Nãm amim kum kabẽn 
kajgobit. Kraxje kute o nõr 
kêt. Nhym kam arỳm 
tujarô. Tujarô nhym arỳm 
omũ. Ne kam bit kute 
kangamã. 



Jôdje mexkam bit kute 
me kàxã kangamãn amim 
karõo nhỹn amim, —Ne 
ba ren me krãptĩ nhipôkri 
kanga nhym ren me arỳm 
kam ngryk ne. Ba me 
krãptĩ kàxã kanga. 
Nãm ã mexkam 
amim ane.



Nãm ã amim anhỹro nhỹn kam nõn arỳm ngõr. Ngõr 
nhym aêrbê Bẽnjadjwỳr djwỳnh kadjy mrãnh djwỳnh'õ 
arỳm 'ỳr bôx nhym õtkam arỳm omũ. 
Nhym kum, —Jôdje, Dawi tàmdjwỳ, 
arỳm aprõ tujarôkam kwãrĩk wãnh 
adjumar punu kêt. Mrãmri dja ga ĩ 
tu 'ỳr amõrkumrẽx. Djãm axwe? Kati. 



Metĩndjwỳnh Karõ ne 'ỳr bôx nhym arỳm tujarô. Dja 
kra ruw ga kam kum Jeju jarẽ. Mỳkam dja ga kum ja 
jarẽ? Bir, dja õ me wỳnh axwebê me utà. 
Kam dja ga kum Jeju jarẽ. Nãm ã 
Metĩndjwỳnh kadjy mrãnh djwỳnh’õ 
Jôdjemã ane. Mỳj'ã ne idjibê Jeju 
amijakre? Bir, me utàr djwỳnh’ã 
ne amijakre.



Metĩndjwỳnh kadjy mrãnh djwỳnh prõ'ã Jôdjemã karõn 
arỳm kum karõ pa. Nhym arỳm krã kato. Ne kam arỳm 
kabẽn kôt prõ'ỳr mõ. Nãm 'ỳr mõr kajgon 
ikô'ã ikwã kêt. Kra rwỳkkambit ne ikô’ã 
ikwã. Nãm 'ỳr mõr kajgo nhym kam 
arỳm kra kutewa ruw nhym kumỳ. 
Kumỳ nhym arỳm kum Jeju jarẽ.



Nhym kam bẽnjadjwỳr raxbê Xedja Agujtu memã kabẽn 
jarẽ. Xedja Agujtu ne me kunĩmã nhỹ. Nãm memã kabẽn 
jarẽn memã kum, —Me 
akunĩ, pyka kunĩkôt dja ga 
me anhingêt nhõ 
pyka'ỳr aba gê me 
me anhidji’ã 

pi'ôk no'ôk, ba ije me ajã akre kadjy, ane. 



Nhym kam me kunĩ apỹnh krĩ djàri'ỳr ajmà. Apỹnh me 
ingêt nhõ pykakam abatành djàri'ỳr ajmàn kam bôx. 
Bôx nhym me kam me 
idji'ã pi'ôk no'ôko tẽ.



Nhym kam Jôdjemẽ Marij ar adjwỳnhdjwỳ me kudjwa 
ingêt nhõ pyka'ỳr tẽ, ingêtbê Dawi rwỳk djà'ỳr ne ar 
tẽ. Arỳm ne kum kabẽn ne. 
Kraxje 'ỳr mõr kêt rã'ã. 



Nãm kum kabẽn kajgo. Tu pyka abenã mẽnh nhidjibê 
ne Garrêja ne kam apỹnh ne krĩ djàri idji. Garrêjakam 
krĩ nhidjibê ne Nadjare. 
Kurũm ne ar tẽ. Marij arỳm 
tujarô tỳx nhym 
ar tẽ. 



Atemã ajte pyka 'õ tu abenã tỹm nhidjibê ne Djudêja. 'Ỳr 
ne ar wabi ne kam tẽ:n kam krĩbê Berẽ'ỳr bôx. Ingêtbê 
Dawi rwỳk djàmã tẽn bôx, õ 
pyka nhidjibê Berẽmã tẽn 
bôx, me kute ar 
idji'ã pi’ôk 
no'ôkmã.



Nhym kam me kumex 
ne prĩne Ar kubê kikre 
kre jaê. Nhym kam kra 
rwỳk djà nhõ akati arỳm 
'ỳr bôx nhym kra 
my ruw. Kra 
kutewa ne ruw. 



Nhym Marij kubẽkào kupun o tẽn mryti djàkur djàkam 
kudji, me kute prĩne Ar kubê 
kikre kre jaêrkam. 



Nhym krĩ nokà'ã ne mry nhõ kapôt. Nhym arỳm 
akamàt. Nhym kam mry nhõ kapôtkam ar kute mry 
pumũnh djwỳnhja õ krit pumũnho dja. 



Nhym kam Metĩndjwỳnh kadjy mrãnh djwỳnh ar 
nokrekam kato nhym Metĩndjwỳnh jadjênh prĩne ar 
kurwỳ ne arkum ipôk ne. Nhym 
                arkum uma ne kam madjà 
                   tertet ne.



Nhym kam kadjy mrãnh djwỳnh arkum, —Kwãrĩk wãnh, 
ar amã uma kêt. Ota ba ije ar amã mỳjja mex jarẽnhmã 
tẽ. Ẽ, me akĩnh djà ne arỳm me akadjy 
                kato. Me akunĩ akĩnh kadjy, 
                                          akĩnh 
                                          raxmã. 



Ẽ, akamàt ja tãmkam ne me apytàr djwỳnh arỳm me 
akadjy ruw. Dawi nhõ pykakam ne ruw. Kubê ne Kritu, 
kubê ne Bẽnjadjwỳr djwỳnh.



Tãm ne ajbir rwỳk nhym nã kute kubẽkào kupun 
mryti djàkur djàkam irwã. Kute kubẽkào kupun 
mryti djàkur djàkam irkôt dja gar kum 
                                     akaton kam 
                                         omũ, ane. 
                                         Nãm ã 
                                         Metĩndjwỳnh 
                                         kadjy mrãnh 
                                         

                                              djwỳnh arkum 
                                              ane. 



Nhym kam ar aêrbê kàjkwa kurũm Metĩndjwỳnh me 
ano, amikadjy mrãnh djwỳnh jano nhym 
katon kumex, . . . 



. . . kumrẽx kator jakôt ne me katon kumex ne kam 
Metĩndjwỳnhmã mextire jarẽnho kumex 
ne mry pumũnh djwỳnhmã o amra, 
                      —Kàjkwakam . . . 



. . . ne Metĩndjwỳnh me:xkumrẽx, 
tỳ:xkumrẽx, uma:kumrẽx. Gora gê me 
kunĩ kàjmã kum mex jarẽnho tẽ. 



Arỳm ne pykakam me wãmã umar mex 
jarẽ. Gora gê õ me wãkam kĩnhwã 
umar mex ne ar ba, ane.



Nãm ã Metĩndjwỳnh kadjy mrãnh djwỳnh 
anen kam mã ar kurũm kàjkwamã wabi. 
Nhym kam ate mry pumũnh djwỳnh 
abenmã kum, —Gêtô gwaj gop Berẽmã 
                     mõn goja karàkôt omũ. 



Bẽnjadjwỳr djwỳnh kute gwaj bamã 
arẽnhja pumũ, anen kam 'ỳr prõt ne. Prõt 
ne Marijmẽ Jôdje ar'ỳr kato nhym mryti 
djàkur djàkam nõ, ngrire ne nõ nhym ar 
                omũ. Nõrkôt omũn kam memã 
                              arẽnho ajkate. 



Kadjy mrãnh djwỳnh kute mry pumũnh 
djwỳnhmã arẽnhja, kute Marij kra 
jarẽnhja ne me memã arẽnho ajkate.



Ar kute kanhêtire 
mar ne ar myt apôx 
djà kurũm tẽ. Tẽ: 
nhym arỳm akati 
krãptĩ apêx 
nhym ar 

arỳm Djeruxarẽkam bôx. Pykabê 
Djudêjakam krĩraxbê Berẽkam ne 
Jeju ruw. Bẽnjadjwỳr raxbê Erodji 
memã ỹrri ne ruw. Ar kute 
kanhêtire mar Djeruxarẽkam bôx 
ne arỳm me kukjêro tẽ. 



Ar memã kum, 
—Nhỹnh ne me’õ 
prĩreja? Dja kubê 
mebê idjaer nhõ 
Bẽnjadjwỳr 
rax. 

Kanhêtire kute rwỳk'ã amijakre ne 
bar arỳm omũ. Myt apôx djà'ãnh 
ne bar omũn kam amrẽ 'ỳr tẽn 
arỳm bôx. Ije kum rax jarẽnhmã 
bôx, ane. Nãm ar ã memã anhỹro 
tẽmo ane.



Nhym kam bẽnjadjwỳr Erodji 
amipdjun amiwỳr ar kute 
kanhêtire mar 'uw nhym 
ar arỳm 'ỳr bôx. 'Ỳr bôx 
nhym me kàxã arkum, 
—Nhỹnhjakam ne kanhêtire 
amirĩt djà? Mỳj ne kanhêtire 
kute amirĩt'ã amex kute? 
ane. Nhym ar arỳm prĩne 
kum arẽ. Nhym kam arỳm 
Berẽmã ar anon 
arkum, 
—Aje. 



Dja gar tẽn prĩne me'õ 
prĩre jabej ne kum 
akato. Kum akaton on 
amrẽ iwỳr tẽn imã 'ã 
ajarẽ. Badjwỳ 'ỳr itẽm 
ne ije kum rax jarẽnh 
prãmkumrẽx. Aj mã, 
ane.



Nhym ar bẽnjadjwỳr rax kabẽn mar pan arỳm 'ỳr tẽ. 'Ỳr 
tẽ: nhym ar aêrbê kanhêtireja mõ. Tãm ne ar myt apôx
             djà'ãnh omũ. Arỳm ar kukãm mõ. Nãm 
                      ar kukãm mõ:n arỳm iby arek 
                     wajêt. Prĩre rwỳkja nhiby arek 
                         wajêt nhym ar arỳm omũ.



Ne kôt tẽ:n arỳm ũrkwã'ỳr bôx. Ne kam arỳm wadjàn 
prĩreja pumũ. Nã Marij ne kumỳn o nhỹ nhym ar omũ.
                Ne kam amikajgo man arỳm amijo 
                    ngriren parbê tu mỳrbê rôrôk ne. 
                      Parbê kum rax jarẽnho ikwã. 
                    Ne kam arỳm kàjmã krĩn arỳm 
                                     nêkrêx 'ãpre bôn 
                                       kum adjuw. 



Kẽn karỳrmẽ pĩ djur, me kute kuwykam rẽnh nhym 
kudjỳjamẽ me kudjỳ djàbê mirajamẽ ne ar kum adjuw. 
                     Ne kam kàjmã djan pry 'õdjwỳ kôt 
                     akubyn ar õ pykamã tẽ. Me'õ ne 
                     ar biptirkam arkum, —Kwãrĩk 
                     wãnh akubyn Erodji'ỳr atẽm 
                                    kêt, ane nhym kam 
                                    ar akubyn Erodji 
                                    jaà'ã tẽ. Tẽ:n arỳm 
                                     ar õ pykakam bôx.



Nãm ar kute kanhêtire 
marja tẽ nhym kam Jôdje 
arỳm ngõr. Ngõr nhym ẽ, 
arỳm Metĩndjwỳnh kadjy 
mrãnh djwỳnh'õ bôx ne 
kum, —Kàjmã djan 
amibêx ne prĩremẽ nã 
aro akaton amũ pykabê 
Edjitumã aro tẽ. 



Erodji kute prĩre bĩnmã 
kute abej 'ỳr. Dja gar 
Edjitumã tẽn bôx ne arek 
kam ar aba. Ije amã 
arẽnhkambit dja gar 
akubyn tẽ, ane.



Nãm kum ane nhym arỳm 
kàjmã dja. Nhym akamàt kô 
rã'ã nhym arỳm prĩremẽ nã 
aro tẽ. Pykabê Edjitu'ỳr ne 
aro tẽn aro bôx. Ne kam ar 
arek kam ar ba. Amrẽbê: 
ne Bẽnjadjwỳr djwỳnh ar 
Edjitu'ỳr tẽm'ã ajarẽ. 
Kabẽn jarẽnh 

djwỳnhmã 'ã ajarẽ. 



Nhym arỳm kukwakam me 
bakukãmãremã kum, 
“Bẽnjadjwỳr djwỳnh ne me 
amã, ‘Ba ne ba ikra 'uw 
nhym arỳm Edjitu kurũm 
kato.’ Nãm ã me amã 
ane.” Nãm ã kabẽn 
jarẽnh djwỳnh me 
bakukãmãremã ane. 



Nhym kam me aben djô'ã 
arẽnho mõ:n arẽnho mõr 
tãmtã arỳm 'ỳr o bôx. 
Tũ:mràm me 
bakamingrãnyrekam Jôdje 
ar arỳm Edjitu'ỳr tẽ. Me 
bakukãmãremã ‘ã 
ujarẽnh kôt ar arỳm 
Edjitu'ỳr tẽ. Arỳm 

Erodji tykkambit dja ar 
akubyn Edjitu kurũm tẽ.



Jôdje ar Edjitu'ỳr tẽ nhym 
Erodji arỳm ar kute kanhêtire 
marja ma. Ne kam amim, 
—Je tô mỳkam ne ar imã 'êx 
ne iwỳr bôx kêt? ane. Nãm 
anen arỳm ngry:k ne. 



Ne amim, —Amũ akati ja'ã 
ne ar kute kanhêtire mar 
imã, “Bẽnjadjwỳr rwỳk ny'ã 
kanhêtire katorja'ã ne arỳm 
amex amãnhkrut apêx bar 
omũ”, ane. 



Be, kanhêtire kator'ã amex 
amãnhkrut apêx kôt godja 
bẽnjadjwỳr rwỳk ny'ã arỳm 
amex amãnhkrut ne apêx 
jabej. 



Nãm ã amim anen arỳm õ 
krãkamngônhmã kum, —Me 
on Berẽkam me prĩre nhimex. 
Bu'ã Berẽ nhõ pyka 
kunĩkôtdjwỳ dja ga me me prĩre 
nhimex. Mybit dja ga me kunĩ 
                nhimex. 



Me prĩre rwỳk'ã amex amãnhkrut 
apêx nhijukribit dja ga me me 
imex kêt, ane. Erodji õ 
krãkamngônhmã ane  nhym me 
arỳm me prĩre'ỳr mõn me imexo 
mõ. Me imexo mõn arỳm me 
imex pa. Nhym me arỳm 
                   amak  
                   djàje 
                   mỳro 
                  kumex.



Jôdje ar Edjitukam ar ba: 
nhym kam Erodji arỳm ty. 
Ty nhym kam Jôdje arỳm 
biptiro nõ. Biptiro nõ nhym 
Metĩndjwỳnh kadjy mrãnh
        djwỳnh'õ arỳm kum
        amijo amirĩt ne kum, 
        —Kàjmã djan prĩremẽ
        nã aro tẽ. Me abê idjaer 
                          nhõ pyka’ỳr 

                  aro tẽ. Me 
 kute bit prĩre bĩn prãmja 
 ne me arỳm ty, ane.



'Ỳr aro bôx nhym me 
arỳm kum, —Erodji 
kra Akireu arỳm 
pykabê Djudêjakam 
bãm pãnh

memã 
bẽnjadjwỳr, ane. Nãm 
me Jôdjemã ane nhym arỳm kum 
uman Djudêja'ỳr tẽm prãm kêt. Ne 
kam õtkam me'õ arỳm nêje kukrà. 



Nhym kuman arỳm pykabê Djudêja 
nhibej tẽn kam pykabê 
Garrêjakam bôx. Ne 
ajte tẽ:n arỳm krĩraxbê 
Nadjarekam bôx ne 
kam ar 
ba. 

Kam 
ar ba: nhym kam Jeju 
arỳm kam abatành ne. 
Amrẽbê: ne Metĩndjwỳnh ja'ã ajarẽ. 
Jeju Nadjarekam abatành'ã ajarẽ. 



Kabẽn jarẽnh 
djwỳnhmã 'ã ajarẽ. 
Nhym arỳm 
kukwakam me

bakukãmãremã 
kum, “Dja me abenmã 
'ã, ‘Nadjarekam ne abatành djà’, 
anhỹro ba.” Nãm ã ujarẽnh djwỳnh Metĩndjwỳnh 
kukwakam me bakukãmãremã ane. 



Nhym kam me aben 
djô'ã arẽnho mõ:n 
arẽnho mõr tãmtã 
arỳm 'ỳr o bôx. 
Tũ:mràm me

bakamingrãnyrekam 
arỳm 'ỳr o bôx nhym Jeju arỳm 
Nadjarekam abatành ne. Me bakukãmãremã 'ã 
ujarẽnh kôt ne arỳm Nadjarekam abatành ne.



36 60

Metĩndjwỳnh ne kum pykakam me kunĩ 
jabê: Mỳj ne kum me abê on? Bir, nãm
 me kadjy Kra djwỳnh jano. Kra pydji 
jano nhym arỳm pykamã bôx ne me
 kadjy ty. Mỳj kadjy ne ty? Bir, dja 

me kwỳ ĩ pỹnhkôt tu amim 
            Kra markumrẽx nhym 
                     arỳm me 
                         utà. 



36 60

Dja me biknor tokry djàkam me 
biknorbê me utà nhym kam me 

Metĩndjwỳnhkôt tĩn ne ar ba rã'ã: rã'ã 
ne. Ja kadjy ne ty. Nãm ã 
Metĩndjwỳnh kum me kunĩ 

jabêo ane.



Rôma 3:23 Djãm me'õ ta mexo Metĩndjwỳnh mãnhkutã? 
Arkati. Me kunĩ kupãnhtã axwe.

Rôma 6:23 Tãm ne ja. Me axwe pãnh ne me arỳm me 
biknor tokry djàkam akuno. Nhym be, Metĩndjwỳnh ne kute 

memã tĩn jangjênh nhym me arỳm kôt tĩn ar ba rã'ã: rã'ã 
ne. Djãm me kute kum o pãnhkam kute memã angjênh? 
Kati. Me kute kum o pãnh kêtkam tu kute memã angjênh. 
Me kute tu amim gwaj banhõ Bẽnjadjwỳr djwỳnhbê Jeju 

Kritu markumrẽx nhym arỳm ta kum me kaprĩn kute memã 
kôt tĩn jangjênh.

Mekbê idjaer 9:27 Ga Metĩndjwỳnh kute me kunĩ'ã amim 
karõja pumũ. Me kunĩ dja me tyk pydji nhym ijukri dja 

Metĩndjwỳnh memã axwe pãnh jarẽ.



Epexu 2:8,9 Be, Metĩndjwỳnh ta ne kum ar akaprĩ. Ar ga ne 
gar amex kêtkumrẽx, nhym ta kum ar akaprĩn ar amã Kritu 
jano nhym ty. Gar kam tu amim markumrẽx, nhym arỳm kôt 

amim apytà. Djãm ar amex ne ar adjukaprĩ gar ga: 
amipytà? Kati. Metĩndjwỳnh ta ne kum ar akaprĩn ar amã 

Kritu janon kam ta amim ar apytà.
Djãm we kute ar amã, —Be, ga ne ga amex ne 

adjukaprĩkumrẽx, anhỹr, ne kam we kôt kute amim ar 
apytàr? Arkati. Nãm ren ã ar ajõmã ane, gar ren arĩk ga 

amimexo adjàmra ar aba.

Rôma 10:9,10 Nã bãm ar memã kum, —Dja gar amibu'ã 
memã amijarẽn memã kum, “Mrãmri Jejubê inhõ 

Bẽnjadjwỳr djwỳnhkumrẽx”, anen ajte ar adjumar djà 
kadjwỳnhbê amim, “Mrãmri ne Metĩndjwỳnh akubyn Jejuo 
tĩnkumrẽx”, ane nhym arỳm amim ar apytà, ane. Ar ikabẽn 

ja ne bar memã arẽ.



Mỳkam? Bir, me umar djà kadjwỳnhbê ne me tu amim 
markumrẽx nhym arỳm tu memã axwe kêt jarẽ nhym me 

arỳm kum mex ne. Ne kam amibu'ã memã amijarẽn memã 
kum, —Arỳm ba tu amim Jeju markumrẽx, ane nhym arỳm 

amim me utà.

Djuão rax 3:16,17 Metĩndjwỳnh ne kum pykakam me kunĩ 
jabê:. Mỳj ne kum me abê on? Bir, nãm me kadjy Kra 

djwỳnh jano. Kra pydji jano nhym arỳm pykamã bôx ne me 
kadjy ty. Mỳj kadjy ne ty? Bir, dja me kwỳ ĩ pỹnhkôt tu amim 

Kra markumrẽx nhym arỳm me utà. Dja me biknor tokry 
djàkam me biknorbê me utà nhym kam me Metĩndjwỳnhkôt 

tĩn ne ar ba rã'ã: rã'ã ne. Ja kadjy ne ty. Nãm ã 
Metĩndjwỳnh kum me kunĩ jabêo ane.

Mỳj kadjy ne Metĩndjwỳnh pykamã Kra jano? Djãm kute 
memã axwe pãnh jarẽnh nhym me me biknor tokry djàkam 

biknor kadjy? Kati. Kute kubê me kunĩ pytàrmã ne ano.



Djuão kumrẽx 5:11-13 Nhym Metĩndjwỳnh arỳm amijarẽnho 
amirĩt ne memã kum, —Me kute tu amim ikra markumrẽx 

arỳm ikôt tĩn ne ar ba rã'ã: rã'ã ne, ane.
Me kute Krao aminhõja ne kôt tĩn ne ar ba rã'ã: rã'ã nhym 
me kute Metĩndjwỳnh Krao aminhõ kêtja kôt tĩn kêtkumrẽx 

ne.
Ar aje tu amim Metĩndjwỳnh Kra markumrẽx ar. Ar amã ne 

ba ikabẽn ja'ã pi'ôk no'ôk ne. Mỳj kadjy? Bir, ar aje 
pi'ôkkam ikabẽn jarẽnh ne mar kadjy. Dja gar aman tu 

amikukãm kôt atĩn markumrẽx. Metĩndjwỳnhkôt atĩn ne ar 
aba rã'ã: rã'ãja markumrẽx ne amim, —Nà. Dja ba kôt itĩn 
ne ar iba rã'ã: rã'ã ne, ane. Dja gar pi'ôkkam ikabẽn jarẽn 

aman kam arỳm tu amikukãm ja markumrẽx. 
Metĩndjwỳnhkôt atĩn ne ar aba rã'ã: rã'ãja markumrẽx. 

